
Ynglyn a Thyn y Wern

Y math o ofal a ddarperir

Gwasanaeth cartref gofal
Oedolion heb ofal nyrsio

Darparwr cofrestredig

Values in Care Ltd

Cymru

Lleoedd cofrestredig 5
laith y gwasanaeth Saesneg
Arolygiad diwethaf gan Arolygiaeth Gofal 13 Mai 2019

A yw'r gwasanaeth hwn yn darparu’r
Cynnig Rhagweithiol o ran y Gymraeg?

Ar hyn o bryd, mae'r gwasanaeth yn gweithio tuag at
“Gynnig Rhagweithiol o ran y Gymraeg”

Crynodeb

Anogir pobl i wneud dewisiadau yn ddyddiol a gwneud pethau sy'n bwysig iddyn nhw. Mae'r
tim gofal yn gyfeillgar ac yn barchus ac yn cefnogi pobl mewn ffordd sy'n canolbwyntio ar yr
unigolyn. Mae gweithwyr gofal yn dangos dealltwriaeth dda o anghenion a hoffterau pobl.
Mae cynlluniau personol cywir a diweddar ar waith. Gall pobl a/neu eu perthnasau gyfrannu
at gynllunio ac adolygu’r gofal. Mae perthnasau yn teimlo bod cyfathrebu &'r gwasanaeth yn
gadarnhaol. Mae gweithwyr gofal yn rheoli meddyginiaeth yn effeithiol ac mae pobl yn
derbyn cymorth yn brydlon oherwydd lefelau digonol o staff.

Mae gan weithwyr gofal fynediad at hyfforddiant craidd ac arbenigol ac maent yn ddigon
cymwys. Cynigir sesiynau goruchwylio fel mater o drefn ac mae staff yn nodi eu bod yn
hapus yn eu rolau. Mae'r amgylchedd yn gartrefol, yn lan ac yn groesawgar. Mae
gwybodaeth gyfrinachol a mynediad i'r cartref yn ddiogel Mae polisiau a gweithdrefnau ar
waith i hyrwyddo diogelwch ac arfer da pobl. Mae camau gwirio cadarn cyn cyflogi yn
sicrhau addasrwydd y staff. Mae digwyddiadau adroddadwy a chamau disgyblu yn cael
eu rheoli mewn modd prydlon. Mae gan yr unigolyn cyfrifol oruchwyliaeth dda o'r
gwasanaeth i sicrhau bod ymarfer yn parhau i fod o safon uchel.




Llesiant

Mae pobl yn teimlo bod rhywun yn gwrando arnyn nhw ac maent yn cael dylanwad dros y
gofal maen nhw'n ei dderbyn. Mae'r gofal a ddarperir yn adlewyrchu diddordebau, arferion
a dewisiadau dyddiol unigol pobl. Mae gweithwyr gofal yn cefnogi pobl i lenwi eu dydd trwy
gymryd rhan mewn gweithgareddau o'u dewis. Mae cynlluniau personol yn canolbwyntio ar
ganlyniadau cadarnhaol i bobl a datblygu sgiliau newydd. Mae'r gwasanaeth yn gweithio i
gynnal cysylltiadau teuluol. Mae cyfarfodydd preswylwyr yn sicrhau bod pobl sy'n byw yn y
cartref yn cael cyfleoedd i ofyn cwestiynau ar faterion o bwys a gwneud penderfyniadau
ynghylch strwythur eu gofal.

Mae'r gwasanaeth yn ystyried llesiant corfforol a meddyliol pobl. Mae apwyntiadau arferol
ac atgyfeiriadau prydlon yn sicrhau bod pobl yn aros mor iach & phosib. Mae'r gwasanaeth
yn annog dewisiadau prydau bwyd iach a ffyrdd iach o fyw. Mae digon o staff i sicrhau bod
pobl yn derbyn y gofal iawn ar yr amser iawn. Mae cynlluniau personol yn nodi anghenion
iechyd pobl ac unrhyw risgiau posibl i'w llesiant. Mae unrhyw ymddygiadau a allai fod yn
heriol yn cael eu deall a'u rheoli mewn ffordd sy’n lleiaf rhwystrol. Mae rheoli meddyginiaeth
yn effeithiol yn sicrhau bod pobl yn derbyn meddyginiaeth fel y'i rhagnodir.

Mae nifer o systemau ar waith i amddiffyn pobl rhag camdriniaeth a niwed. Mae'r
gwasanaeth yn darparu llety addas a diogel. Mae gweithwyr gofal yn deall eu cyfrifoldebau i
amddiffyn pobl ac yn rhoi gwybod am unrhyw bryderon diogelu posibl. Mae ystod o bolisiau
ar waith yn cefnogi arferion gofal da ac mae cynlluniau rheoli risg yn cynorthwyo i leihau
ymddygiadau a allai fod yn heriol. Mae hyfforddiant parhaus yn sicrhau bod staff gofal yn
ddigon medrus yn eu dyletswyddau. Mae tim o weithwyr gofal sefydledig yn gweithio yn'y
cartref. Mae gweithwyr gofal yn deall yr angen i gynnal mesurau rheoli heintiau da a gwisgo
cyfarpar diogelu personol i leihau lledaeniad heintiau.

Mae'r amgylchedd ffisegol yn cefnogi llesiant pobl. Mae'r gwasanaeth yn lle dymunol i fyw
ynddo; mae'r ystafelloedd gwely yn llachar ac yn eang ac yn adlewyrchu chwaeth a
diddordebau personol. Mae'r amgylchedd yn cefnogi pobl i gael mynediad i fannau
cymunedol, yn ogystal a threulio amser ar eu pennau eu hunain. Mae gan y gwasanaeth
gyflenwad digonol o gyfarpar diogelu personol. Mae rhaglen barhaus o gynnal a chadw ac
atgyweirio ar waith i sicrhau bod yr amgylchedd yn parhau i fod o safon ddiogel.



' Gofal a Chymorth

Mae'r gwasanaeth yn cwblhau cynlluniau personol manwl. Mae cynlluniau'n cydnabod
cryfderau pobl, eu lefel annibyniaeth bosibl, ac ansawdd eu bywyd. Mae cyswllt parhaus a
gweithwyr proffesiynol iechyd a gofal cymdeithasol a pherthnasau yn rhoi darlun llawn i
staff o anghenion pobl. Mae cynlluniau personol yn parhau i fod yn gywir ac yn gyfoes, gan
sicrhau bod pobl yn elwa o'r cymorth cywir. I'r rhai na allant fynegi eu hanghenion yn
hawdd, mae gwybodaeth am y dulliau cyfathrebu a ffefrir ar gael. Mae asesiadau risg yn
gadarn ac yn cynorthwyo gweithwyr gofal i nodi, deall a lleihau unrhyw risgiau posibl. Mae
cofnodion dyddiol yn fanwl ac yn llawn gwybodaeth. Mae dogfennau fel siartiau monitro
dyddiol ac adolygiadau misol yn adlewyrchu unrhyw newidiadau mewn anghenion a
chynlluniau cymorth i gael y wybodaeth ddiweddaraf. Mae pobl, gweithwyr proffesiynol a'u
perthnasau yn ymwneud ag adolygu eu gofal.

Mae trefniadau diogel ar waith ar gyfer storio, archebu a rhoi meddyginiaeth. Mae siartiau
meddyginiaeth yn dangos bod pobl yn derbyn eu meddyginiaeth fel y'i rhagnodir. Mae
cofnodion meddyginiaeth yn 6l yr angen yn manylu ar y rheswm dros ei defnyddio ac
unrhyw ganlyniadau. Mae gweithdrefnau clir ar waith ar gyfer rhoi meddyginiaeth gudd,
sydd yn unol & deddfwriaeth. Mae'r gwasanaeth yn ymgysylltu & gweithwyr iechyd
proffesiynol i adolygu unrhyw feddyginiaeth barhaus a gweithredu newidiadau i
bresgripsiynau’n brydlon. Mae cwblhau archwiliadau yn sicrhau bod arfer yn parhau i fod yn
ddiogel ac yn effeithiol.

Mae pobl yn derbyn gofal a chymorth cadarnhaol. Mae gweithwyr gofal yn deall
pwysigrwydd arferion unigol ac yn dangos dealltwriaeth glir o'u rél wrth gefnogi gwneud
penderfyniadau a dewis. Mae pobl yn derbyn cymorth i gynnal eu hobiau a’u diddordebau,
a chael mynediad at gyfleoedd cymdeithasol a hamdden yn y gymuned. Mae digwyddiadau
tymhorol ac achlysuron arbennig yn cael eu dathlu. Mae'r darparwr yn gweithredu
cyfleuster o'r enw Yr Hwb, sy'n rhoi cyfle i ddatblygu cyfeillgarwch ehangach a chymryd
rhan mewn gweithgareddau griwp. Mae darparu tim staff cyson yn helpu i gydnabod
newidiadau yn iechyd pobl neu’r olwg sydd arnynt. Mae rotau'r staff yn dangos digon o
weithwyr gofal i ddarparu'r lefel gywir o ofal a chymorth. Mae'r gwasanaeth yn ystyried
materion o ran cydnawsedd cyn llenwi unrhyw leoedd gwag newydd. Dywedodd aelodau
teulu wrthym fod ganddynt berthynas dda & staff a'u bod yn hyderus yn safon y gofal a
ddarperir gan y tim. Ymhlith y sylwadau, nodwyd bod y staff yn “rhagorol’.



' Yr Amgylchedd

Mae amgylchedd y cartref yn 1an ac wedi'i addurno i safon dda. Mae'r cyfleusterau fel y'u
disgrifir yn y datganiad o ddiben. Gwnaed addasiadau i sicrhau bod yr amgylchedd yn
gweddu i bobl a'u hanghenion. Mae ystafelloedd gwely ac ardaloedd cymunedol yn
ymddangos yn gyffyrddus ac wedi'u cynnal a'u cadw'n dda. Mae'r tiroedd yn eang ac yn
cael eu cynnal i safon dda. Mae'r gwasanaeth yn elwa ar raglen dreigl o waith ailwampio,
ac mae cynlluniau ar waith ar hyn o bryd i osod cegin newydd.

Mae cofnodion clir yn dangos bod y gwasanaeth yn cynnal gwiriadau i gynnal diogelwch yn
y cartref. Mae dogfennaeth yn dangos bod y gwasanaeth yn cynnal gwiriadau diogelwch
trydanol, nwy ac offer. Mae mesurau diogelwch tan ar waith, sy'n cynnwys asesiad risgiau
diogelwch tan, gwiriadau yn ymwneud a diogelwch, gwasanaethu offer, ac ymarferion tan.
Mae cynlluniau gwacau personol yn sicrhau bod gweithwyr gofal yn deall lefel y cymorth
sydd ei angen ar bobl pe bai argyfwng. Mae sylweddau sy'n beryglus i iechyd yn cael eu
storio yn ddiogel ac nid oes unrhyw beryglon baglu amlwg.

Mae pobl yn ddiogel rhag ymwelwyr diawdurdod sy'n dod i mewn i'r adeilad gan fod staff ar
ddyletswydd yn monitro mynediad. Mae'n ofynnol hefyd i ymwelwyr ddarparu tystiolaeth o
ganlyniad prawf Ilif unffordd negatif i leihau'r risg o drosglwyddo COVID-19. Gwelsom
gofnodion gofal personol pobl ac mae gwybodaeth gyfrinachol yn cael ei storio'n ddiogel.



' Arweinyddiaeth a Rheolaeth

Mae polisiau, gweithdrefnau ac offer sicrhau ansawdd yn cefnogi arfer da. Mae'r datganiad
o ddiben yn gyfredol ac yn adlewyrchu'r gwasanaeth a ddarperir. Mae'r polisiau allweddol
yn gyfredol ac yn ddigon manwl. Mae'r unigolyn cyfrifol yn cwblhau tri ymweliad bob mis a
chwe adroddiad bob mis i werthuso ansawdd y gofal a ddarperir, i edrych ar feysydd arfer
da, ac i nodi unrhyw welliannau sydd eu hangen. Mae'r rheolwr yn dangos sgiliau a
gwybodaeth ddigonol i gefnogi’r gwaith o gynnal y cartref yn ddidrafferth. Mae gweithwyr
gofal yn deall y weledigaeth a'r gwerthoedd sydd gan y gwasanaeth ac mae strwythur rheoli
clir ar waith. Cydnabyddir ac ymchwilir yn briodol i gwynion a phryderon. Gweithredir
gweithdrefnau disgyblu staff yn brydlon. Mae archwiliadau rheolaidd yn sicrhau bod arfer da
yn cael ei gynnal. Mae'r cartref yn gweithio tuag at Gynnig Rhagweithiol o ran y Gymraeg,
ac mae'r datganiad o ddiben a'r canllaw i ddefnyddwyr y gwasanaeth ar gael yn Gymraeg.
Mae'r gwasanaeth yn cynnig hyfforddiant Cymraeg i staff ac mae rhai siaradwyr Cymraeg
yn rhan o'r sefydliad.

Mae gweithwyr gofal yn nodi eu bod wedi cael eu hyfforddi'n ddigonol i gyflawni eu
dyletswyddau. Dywed gweithwyr gofal wrthym fod y gwasanaeth yn cefnogi eu hanghenion
hyfforddi cyffredinol. Yn dilyn y brigiad o achosion COVID-19, mae'r gwasanaeth wedi
sefydlu cyfleoedd hyfforddi ar-lein, er mwyn sicrhau bod gweithwyr gofal yn parhau i fod yn
gwbl fedrus a chael y wybodaeth ddiweddaraf am ddeddfwriaeth ac arfer cyfredol. Mae
archwiliad o'r matrics hyfforddi yn dangos bod pob gweithiwr gofal wedi cwblhau
hyfforddiant craidd ac arbenigol. Mae gan weithwyr gofal sydd newydd eu penodi fynediad i
gyfnod sefydlu cadarn ac maent yn derbyn hyfforddiant craidd ac arbenigol yn brydlon. Mae
pob gweithiwr gofal yn derbyn hyfforddiant rheoli ymddygiad cadarnhaol i'w alluogi i ddeall,
ac isgyfeirio, sefyllfaoedd a allai fod yn heriol. Dywedodd y gweithwyr gofal y gwnaethom
siarad a nhw wrthym eu bod yn hyderus bod ganddyn nhw'r sgiliau a gwybodaeth gywir i
gynorthwyo pobl.

Mae'r gwasanaeth yn cynnal yr holl gamau gwirio cyn cyflogi angenrheidiol wrth recriwtio
aelodau newydd o staff, ac mae'r staff yn teimlo eu bod yn cael cymorth yn eu rél. Roedd yr
holl ffeiliau staff a welsom yn cynnwys y gwiriadau priodol, gan gynnwys gwiriad gan y
Gwasanaeth Datgelu a Gwahardd, geirdaon, llun adnabod a hanes cyflogaeth. Mae gan
weithwyr gofal gyfle i drafod polisiau a rhoi gwybod am unrhyw bryderon yn ystod
cyfarfodydd tim rheolaidd. Gwelsom dystiolaeth o sesiynau goruchwylio rheolaidd i gefnogi
datblygiad proffesiynol a thrafod unrhyw newidiadau i'r gwasanaeth. Dywedodd gweithwyr
gofal wrthym eu bod yn mwynhau eu gwaith ac yn teimlo eu bod yn gallu mynd at y tim
arwain gydag unrhyw bryderon.



Statws Ystyr pob un
Newydd Nodwyd y diffyg cydymffurfio hwn yn yr arolygiad hwn.
Adolygwyd Adolygwyd cydymffurfedd yn yr arolygiad hwn ac ni chyflawnwyd. Mae'r

dyddiad targed ar gyfer cydymffurfedd yn y dyfodol a chaiff ei brofi yn yr
arolygiad nesaf.

Ni chyflawnwyd

Profwyd cydymffurfedd yn yr arolygiad hwn ac ni chafodd ei gyflawni.

Cyflawnwyd

Profwyd cydymffurfedd yn yr arolygiad hwn ac fe'i cyflawnwyd.

Rydym yn ymateb i ddiffyg cydymffurfio & rheoliadau pan fo canlyniadau gwael ar gyfer
pobl, a/neu risg i lesiant pobl, yn cael eu nodi drwy ddyroddi Hysbysiad(au) Gweithredu &

Blaenoriaeth.

Mae'n rhaid i'r darparwr gymryd camau brys i fynd i'r afael & hyn a gwneud gwelliannau.
Pan fydd darparwyr yn methu cymryd camau blaenoriaeth erbyn y dyddiad targed, mae'n
bosibl y byddwn yn uwchgyfeirio'r mater i Banel Gwelliant a Gorfodi.

Rheoliad

Crynodeb Statws

Ambherthnasol

Ni nodwyd unrhyw ddiffyg cydymffurfio o'r math hwn Amherthnasol
yn yr arolygiad hwn.

Pan fyddwn yn dod o hyd i achosion o ddiffyg cydymffurfio & rheoliadau ond ni nodir unrhyw
risg uniongyrchol neu sylweddol ar gyfer pobl sy'n defnyddio'r gwasanaeth, rydym yn
amlygu'r rhain fel Meysydd i'w Gwella.

Rydym yn disgwyl y bydd y darparwr yn cymryd camau i gywiro hyn a byddwn yn mynd ar
drywydd y camau hyn yn yr arolygiad nesaf. Pan fo'r darparwr wedi methu gwneud y
gwelliannau angenrheidiol, byddwn yn uwchgyfeirio'r mater drwy ddyroddi Hysbysiad
Gweithredu & Blaenoriaeth.



Rheoliad Crynodeb Statws

Ambherthnasol Ni nodwyd unrhyw ddiffyg cydymffurfio o'r math hwn Ambherthnasol
yn yr arolygiad hwn.

